
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

( ৯১ )



মধ্যেই হাইপেসিয়া যথাযোগ্য অধ্যয়ন করিলে; তাঁহার পিতা তাঁহাকে গণিত বিদ্যা-শিক্ষায় নিযুক্ত করিয়া দিলেন। ক্রমে ক্রমে ক্ষেত্রতত্ত্ব ও জ্যোঃতিষশাস্ত্রে তাঁহার এরূপ দক্ষতা জন্মিল, যে পণ্ডিত সমাজে তিনি একজন প্রধান বিদ্যাবতী বলিয়া প্রসিদ্ধা হইলেন। স্বাভাবিক সদ্গুণে স্ত্রীজাতির মধ্যে তৎকালে, তিনিই গৌরবান্বিতা ও সর্ব্বশ্রেষ্টা বলিয়া পরিগণিত হইয়াছিলেন। স্ত্রীলোকের কথাদুরে থাকুক, এমন কি, সে সময়ে কোন পুরুষও তাঁহার উপমাস্থানীয় হইতে পারেন নাই।

 পূর্ব্বকালে সেকেন্দ্রিয়ানগর বিদ্যালোচনার এক প্রধান স্থান ছিল। তথায় প্রধান প্রধান বিদ্যামন্দির ও সুপ্রসিদ্ধ পণ্ডিত সকল থাকাতে, বিদ্যার্থিগণ নানাদেশ হইতে আগমন করিয়া অধ্যয়ন করিত। তদ্দেশে আগন্তুক পণ্ডিতবর্গের সহিত, হাইপেসিয়ার বিলক্ষণ সদ্ভাব হয়, সুতরাং তিনি তাঁহাদের সহিত কথোপকথনে, সকলেরি মতামত সুন্দর রূপে অবগত হইয়াছিলেন। যিনি ষে বিদ্যার যতদূর উৎকর্ষ সাধন করিয়াছিলেন, হাইপেসিয়া তাঁহার নিকট হইতে সেই বিদ্যা শিক্ষা করিতে ত্রুটী করেন নাই। বাস্তবিক সুতীক্ষ্ণ বুদ্ধি ও লেখাপড়া শিখিবার ইচ্ছা থাকিলে সকল বিদ্যাই শিখিতে পারা যায়, হাইপেসিয়া তাহার দৃষ্টান্ত স্থল। লেখা পড়া ব্যতীত তাঁহার আর কোন কার্য্যে মনোনিবেশ ছিল না; তিনি অন্যান্য সমুদায় কর্ম্মে একেবারে জলা-

				 এই পাতা শেষ সম্পাদিত হয়েছে ১৭:০৮টার সময়, ২৫ মার্চ ২০২১ তারিখে।

